
Etxeko langileen lan baldintzak
arautzeko legeak zalantzak sortzen ditu
Espainiako Gobernuak etxeko lanen inguruko 1985.
urteko dekretua aldatu du; 2012. urtetik aurrera langile
horiek hitzarmen idatzia izan behar dutela dio legeak

Sektoreko hainbat langileren eta LABen ustez, neurriak 
ez ditu langile horien lan baldintzak hobetuko; oraingoz
langabezia kobratzeko aukera ere ez dute izango  q2-3

Jesus Artetxe tolosarra Palestinan da jada; sendagaiez betetako bi poltsa handi eraman ditu. A. IMAZ

Jesus Artetxe  Palestinaren aldeko ekintzailea

«Jendearen jarrera izugarria izan
da, material asko bildu dugu» 
Palestinan da jada ekintzaile tolosarra; astelehenean abiatu zen sendagaiak eramateko, eta oso
gustura dago jasotako erantzunarekin, «eramango dugunaren bikoitza bildu dugu», dio q6

Egitarau
bateratua
osatuko dute
Ibarran, urteko
ekitaldiekin 
Herriko 23 kultur talde,
elkarte eta eragile bildu 
dira eta era koordinatuan
lan egitea adostu dute  q7

Jesusen Bihotza
ikastolak
Argazki
Lehiaketa irekia
antolatu du
Villabona-Zizurkilgo
ikastetxeak herritarrengana
zabaldu du kultur astea q4

Agiñara joateko
aukera zabaldu
du Villabonako
Aizkardi mendi
taldeakq4



Garbitzaileez gain, ume eta helduak zaintzen dituztenei eta bestelako etxeko lanetan aritzen direnei ere eragingo die erreformak. M. G.

Itzea Urkizu - Eneritz Maiz

Urtarrilaren 1ean jarri zen inda-
rrean etxeetako zerbitzuan lan
egiten dutenei ezarri zaien araudi
berria. Etxeko nagusiek eta etxe-
ko lanetan ari direnek urtebeteko
epea izango dute Gizarte Segu-
rantzan izena eman, eta idatzizko
lan kontratua sinatzeko. Orain la-
nean hasten direnek, aldiz, sei hi-
labeteko epean arautu beharko
dute euren egoera. 

Etxeko langileen lan baldin-
tzak arautzen zituen 1985. urteko
dekretua aldatzea erabaki zuen,

duela hilabete batzuk, Espainia-
ko Gobernuak, eta hortik etorri
da erreforma berria.

Tolosaldean eta Leitzaldean,
etxe barruan lan egiten dutenen
kopuru erreala zehaztea ia ezi-
nezkoa da. Era berean, langile
hauen lan baldintzak ere, arautu
gabekoak izan dira orain artean,
lan hitzarmen bat izatea beha-
rrezkoa den arren. Araudi be-
rriak ekonomia ezkutua edo bel-
tza arautzea du helburu, baina zi-
rrikitu asko ditu oraindik.
Espainiako Gobernuko Lan Mi-
nistroak, gainera, erreformaren

bidez etxeko langileen baldin-
tzak, beste langileek dituzteneta-
ra hurbildu nahi dituztela ziurta-
tu du. 

LAB sindikatuak, iritzi kontra-
jarriak azaldu ditu auziaren ingu-
ruan. Batetik, «hamaika urtez
hauen lan egoera hobetu eta
arautu nahian borrokatu ondo-
ren, neurri honi onuragarria deri-
tzogu, nabari denez, hainbat lan
arlo garrantzitsu hobetzen ditue-
lako». Bestalde, ordea, «ez da kon-
trol baliabiderik ezartzen sektore
honek berezkoak dituen lan irre-
gulartasunekin bukatzeko». Sin-
dikatuaren arabera, eta sektore-
ko gehiengoa emakumezkoa de-
nez, «aukera bikaina galdu da
emakumeek lan munduan jasa-
ten duten bazterkeria eteteko».

Legearen nondik norakoak
Ordu bakar bat lan egiten duten
pertsonak ere, nahitaez, Gizarte
Segurantzan izena ematera be-
hartuko ditu. Eta derrigorrez lan-
gileari etxeko nagusiak berak
eman beharko dio izena Gizarte
Segurantzan. Etxeko langileak
etxe ezberdinetan lan egiten badu
ere, beti etxeko nagusiek izango
dute ardura hori betetzeko beha-
rra. Astean egin beharreko lan or-

duak zehazten ditu dekretu edo
lege berriak. Gehieneko lan as-
tea, 40 ordukoa izango da. Beste
berrikuntzetako bat da, ordu mi-
nimorik ez duela zehazten lan
kontratuak egin ahal izateko. 

Gizarte Segurantza ordaintze-
ak, ordea, momentuz ez du langa-
beziarako eskubiderik emango.
Honen inguruko azterketa eta el-
karrizketak, legean bertan au-
rreikusten badira ere.

Familia ugaridun etxeetan
etxeko lanetarako kontratuenga-
tik laguntzak izango dituzte. 

Kotizatzeari dagokionez, beste
sektoreetako hitzarmen bertsua
izango dute etxeko langileek: ira-
bazten dutenaren arabera, eta le-
geak ezarri dituen atal edo tarte
desberdinen arabera, ordaindu
beharko diote Gizarte Seguran-
tzari. Lan hitzarmen partziala du-
tenek, berriz, partzialtasun ho-
rren araberako ordainsaria jaso-
ko dute erretiroa hartzean.

Langileen kezkak
Lege berriak, etxeak garbitzen
aritzen diren langileei eragingo
die, baina baita haurrak eta hel-
duak zaintzen nahiz bestelako
etxeko lanak egiten aritzen dire-
nei ere.

Kasu gehienetan, emakumez-
koak dira lan hauetan aritzen di-
renak. Emakume hauen artean,
gainera, etorkinak ere badira; are
zailagoa izango da hauentzat, lan
kontratua eskuratzea. 

Kontrako iritziak ere sortu
dira, dekretuak ekarriko dituen
onuren alboan. Lan kontratua
egiteak mesederik ez dietela egin-
go pentsatzen duten langileak
daude alde batetik; egiten dituz-
ten lan orduak edo adina izan dai-
tezke arrazoi nagusiak. Izan ere,
etxeko lanen munduan ari den
gehiengoa 40 edo 50 urte inguru-
koa da, eta kotizatu beharreko gu-
txiengo urteetara ez dira iritsiko
kontratuarekin ere. Aldiz, legea
onuragarri suertatuko zaie, sek-
tore honetan gazteago izanda
hasten diren langileei. 

Hala ere, etxeetako nagusien
eginbeharra izango da, langilee-
na baino gehiago, legea behar be-
zala betetzea; langileek lege ho-
nen aurrean izango duten beste
zailtasunetako bat da hau. 

Onartu berri den erreformak
bide luzea du oraindik, eta denbo-
rak esango du etxeko langile eta
nagusiek legearen eskakizuei
nola erantzuten dieten, sektore
honen arautzea gauzatzeko. 

Argi-ilun ugari etxeko 
langileen erreformaren aurrean

Pasa den urtarrilaren 1ean sartu zen indarrean, etxeko langileei dagozkien lan baldintzen inguruko legea.
Aurrerantzean ezingo dute kontraturik gabe lan egin, eta Gizarte Segurantzan izena eman beharko dute.
Sektoreko langileek zenbait onura ikusten dizkioten arren, zalantzak eta kezkak ere sortu ditu dekretu berriak.

LANA
] Interinoa. Adineko pertsona
bat zaintzeko, interino moduan
arituko den pertsona euskaldu-
na behar dugu Errezilen. Intere-
satuek, deitu 699 145 856 tele-
fono zenbakira.

SALGAI
]Etxe adosatua. Tolosan etxe
adosatua salgai: eguzkitsua, lau
gela, bi bainugela, komuna,

Iragarki laburrak

egongela-jangela handia, su-
kaldea, bi autorentzako gara-
jea, txokoa, jardina eta trastele-
kua. Interesatuek, deitu 678
267 657 telefono zenbakira.
]Etxebizitza.Tolosako Belate
auzoan, estreinatzeko dagoen
etxebizitza salgai dago. Prezioa
negoziagarria da. Informazio
gehiago jakin edo interesa du-
tenek,  660 895 600 telefono
zenbakira deitu dezakete.

pLan hitzarmena.Etxeko lane-
tan ari den edonork, idatzizko
lan hitzarmena izan beharko du.
Gutxienekoak zehaztu beharko
dituzte.
pGizarte segurantza.Etxeko
nagusiak berak eman beharko
dio izena etxeko langileari gizar-
te segurantzan .

pOrduak.Nahikoa izango da
ordu bakar bat lan egitea, gizar-
te seguratzan izena eman behar
izateko. Lan asteak, berriz,
gehienez ere 40 ordukoa izan
beharko du.
pEpeak.Lanean ari direnen ka-
suan, etxeko nagusiak eta langi-
leak egoera erregulatzeko urte-

GLege berriaren puntu aipagarrienak

Axun
Etxe garbitzailea

«Ez zait gaizki iruditzen. Gaur
edo bihar erretiroa kobratze-
kotan kotizatu egin behar da.
Baina astean egiten dituzun
lan orduen arabera-eta, ez
dut garbi ikusten. Nik, adibi-
dez, ez dut kotizatzeko helbu-
ruz lan egiten; senarrarekin
batera etxeko gastuetan la-
guntzeko joaten naiz lanera.
Ondo iruditzen zait, baina
nork kontrolatuko du hori? Ni,
esaterako, sei etxetara joaten
naiz lanera, eta ezinezkoa da
hori kontrolpean eramatea.
Eta nola jarriko dira ados sei
nagusi langile baten baldin-
tzak erabakitzeko? Gaizki ez
zait iruditzen esan bezala; az-
ken finean, biharko dirua da
hori».

G Inkesta

Mari Jose
Ume zaintzailea

«Ez naiz gehiegi informatu; ko-
munikabideetan ikusitako zer-
bait, besterik ez, baina ez diot
zentzu handirik ikusten. Nik
ordu gutxi egiten ditut lan, eta
horren araberako kontratua egi-
ten badidate, ba bai, etorkizu-
nean erretiroa kobratzeko auke-
ra izango nuke, baina zenbat
diru jasoko nuke hilero? Eta zen-
bateko erretiroa geldituko litzai-
dake? Niretzako garrantzitsue-
na etxeko lanei, zaintza lanei...
benetan duen garrantzia ema-
tea da, eta ez ikustea bigarren
mailako lanak bezala. Baina ez
dakit honek horretan lagundu-
ko duen. Nik uste, orain arte be-
zala, beltzean egingo dugula
lan. Nire kasuan, esaterako,
oraingoz berdin jarraituko omen
dugu, baina behar bada, legeak
estutzen baditu, nahiagoko
dute beste modu batera mol-
datu, eta lanik gabe geratu 
naiteke».

1. Zein iritzi duzu
etxeko langileen

lan baldintzen
inguruko lege

berriaz?

2. Zure inguruko
norbaiti

kontraturik egin
al diote jada?

«Ez, ez dut inor ezagutzen.
Zaila iruditzen zait orduka lan
egiten dugunoi kontratua egi-
tea. Niri, adibidez, joaten nai-
zen etxe bateko nagusiak as-
kotan esan izan dit kotizatu
beharko nukeela, eta abar.
Baina etxe horretan astean
lau orduz aritzen naiz lanean,
eta hori ez da ezer. Norbera
bere kontura kotizatzen has-
ten baldin bada, erretirorako
ez da ezer geratzen. Nire ka-
suan, ez zait ezer geratuko,
eta senarrarenarekin molda-
tu beharko dut. Diru beltza
izango da, baina langileok
baino okerrago ibiltzen dire-
nak badira, eta horrela lapur-
tzen dutenak ez dituzte seku-
la harrapatzen! ».

«Ez. Eta hitz egin dudan apurra
ikusita, ez dut uste hilabete ba-
tzuk barru inori aukera hori
emango diotenik. Ezagutzen di-
tudanak, guztiak, emakumeak
direla, esan behar da, gainera,
eta askori ez zaio gaia interesa-
tu ere egiten. Nahiko lan dute
etxetik kanpo lan egin, etxean
lan egin, eta eguneroko arazoe-
kin. Batzurentzat lan hau diru
estra pixka bat irabazteko da,
baina beste askorentzat, hila-
beteko soldata da, eta ez 
dute nagusiekin arazorik 
eduki nahi».

beteko epea izango dute. Orain
lanean hasten direnek ekaina-
ren 30a baino lehen egin behar-
ko dute.
pLangabezia saria.Sindika-
tuak honen alde lanean ari diren
arren, oraingoz etxeko langileek
ez dute langabezia saririk 
jasoko.

Biharko ‘8 begi’ antzerkia
bertan behera geratu da 

AMASA-VILLABONA ›Bihar 
8 begi antzerki emanaldia iza-
tekoa zen, baina udaletik jaki-
narazi dutenez bertan behera
geratu da. Villabonako Udaleko
Kultura sailak barkamena eska-
tu nahi die herritarrei eta bide
batez jakinarazi ahaleginak
egingo dituela antzezlana
berriz, Villabonara eramateko.

‘Sri Lanka bizikletaz’ ikus
entzunezkoa, bihar 

IKAZTEGIETA ›Ikaztegietako
udazkeneko kultur ekitaldiek,
Gabonetako atsedenaren oste-
an, jarraipena izango dute.
Bihar, Sri Lanka bizikletaz ikus
entzunezko emanaldia izango
da, 21:00etatik aurrera, udale-
txeko areto nagusian. Herritar
guztiak gonbidatuta daude.

DLaburrak Hondakinen bilketako
tasak ordaintzeko epea

IKAZTEGIETA ›2011ko 2. seihila-
beteko hondakinen bilketa
tasari dagokion ordainagiriak
kobratzen hasiko da Ikaztegie-
tako Udala. Ordaintzeko azken
eguna martxoaren 5a izango
da. Helbideratuta dauden
ordainagiriak egun horretan
kobratuko dira kontutik. Epe
hau amaitzean, ordaindu gabe-
ko ordainagiriak eta bankuak
itzultzen dituenak, gainordaina-
rekin kobratuko dira .

Saharara bidaltzeko
materiala bilduko dute

IKAZTEGIETA ›Tolosaldea
Sahararekin elkarteak bidera-
tzen duen kanpainarekin bat
egin du udalak. Lekaleak, arro-
za, pasta, azukrea, atuna eta
sardinak oliotan, olioa, konpre-
sak eta helduentzako fardelak
bilduko dituzte. Herri eskolan,
kiroldegian edo udaletxean, utzi
behar dira hilaren 27a bitartean.

I. Urkizu 

Euskal Herriko, Espainiako eta
nazioarteko zinea ikusgai izango
da datorren asteburan, eskualde-
ko zinema aretoetan. Betiko mo-
duan, gainera, ikusle guztiei begi-
rako filmak proiektatuko dituzte. 

Tolosako Leidor aretoan, esate-
rako, Melancolia pelikula eskai-
niko dute bihar, 19:15ean eta
21:45ean. Larunbatean, berriz,
euskal zinemaz gozatzeko aukera
izango dute Leidorrera bertara-
tzen direnek. Izan ere, animazioz-
ko Gartxot filmaren hiru saio
izango dira; 17:00etan, 19:30ean
eta 22:00etan. 

Urtarrilaren 15ean berriro
proiektatuko dute Gartxot
17:00etatik aurrera. 19:30ean eta
22:00ean helduentzako Jan Eyre
pelikula eskainiko dute. Azkenik,
astelehenean, ikuslearen eguna-
rekin batera, Jan Eyre eskainiko
dute berriz Leidorren, 20:30ean.

Villabonako Gurea aretoan ere
izango da zineaz gozatzeko auke-
ra asteburu honetan. Donostiako
zinemaldiak ikusgai izan zen La
voz dormida film espainiarra es-
kainiko dute. Larunbatean, bi
saio izango dira, bata 18:30ean eta
bestea 22:15ean. Igandean ere, bi
ordutegi izango dira La voz dor-
mida ikusteko: 17:00etan eta
19:30ean. Azkenik, astelehenean
eskainiko dute filma, 21:30ean. 

Leitzako zineman, Asier Altu-
naren Bertsolari film dokumenta-
laz gozatzeko aukera izango dute
ikusleek. Ostiralean 22:30ean
izango da, eta igandean, berriz,
19:30ean.

Bertako eta kanpoko
zinema, eskualdeetan
Besteak beste,‘Gartxot’,
‘Jan Eyre’,‘La Voz
Dormida’eta
‘Bertsolari’ikusi ahal
izango dira 



Asier Imaz 

Zizurkil eta Villabonako Jesusen
Bihotza ikastolak kultur astea
antolatu du seigarren aldiz, hila-
ren azken asterako. Herritar guz-
tiek edukiko dute bertan parte
hartzeko aukera, ikastolako ira-
kasle, guraso eta haurrekin bate-
ra. Astelehenetik igandera bitar-
te, egitarau zabala prestatu dute,
eta egunero izango da zer edo zer:
pailazoak, hitzaldiak, ikasleen
emanaldia, sukaldaritza ikasta-
roa, Argazki Lehiaketa, hain
arrakastatsua den ibilaldi neur-
tua… 

Berrikuntzen artean, sukalda-

ritza ikastaroa aipatu dute ikasto-
lako arduradunek. Jesusen Biho-
tzako kideentzat doakoa izango
da ikastaroa, eta Zizurkilgo Urka-
mendi elkartean egingo dira bi
saioak: hilaren 23an eta 25ean. Bi
egun hauetan, Jokin Zabala su-
kaldariak zuzenduta, sukalde
munduan 17:30etik 19:30era mur-
gilduko dira. Osagaiak sukalda-
riak berak ipiniko ditu, egun ba-
koitzean lehen eta bigarren plate-
rak eta postrea prestatuz. Bertan
parte hartu nahi izanez gero, ize-
na lehenbailehen eman behar
dela azaldu dute ikastolatik,
«izan ere, plazak mugatuak izan-
go dira». Horretarako, gaur eta
bihar joan behar da idazkaritza-
ra, edo 943 69 23 21 telefono zenba-
kira deitu. 

III. Argazki Lehiaketa
Kultur asteko ekitaldietan beza-
la, Jesusen Bihotza ikastolakoek
herritarrek parte hartzea bultza-

Herritarrei begirako kultur astea
antolatu dute Jesusen Bihotzakoek
III. Argazki Lehiaketan
parte hartzeko
ikastolara joatea
nahikoa izango da,
gaur edo bihar

Kultur asteko ibilaldi neurtua arrakastatsua izan da azken urteetan. HITZA

tu nahi duten III. Argazki Lehia-
ketan, ikastolarekin lotura izan
edo ez. Argazkiak beraz, edonork
aurkeztu ditzake. Izena emateko,
ikastolako idazkaritzara jo behar
da, gaur edo bihar, 09:00etatik
13:30etara, edo 15:00etatik
18:00etara. Horrez gain, ikastola-
ko webgunean, izen emate orria
zintzilikatu dute.   Gaia zein izan-
go den, honela azaldu duten Jesu-
sen Bihotzakoek: «Eskola Agen-
da 21ean biodibertsitatea lantzen
ari garenez, Argazki Lehiaketara-
ko gaia hauxe izango da, Euskal
Herriko animaliak eta landareak,
hain zuzen ere». Parte hartzaile
bakoitzak bi argazki edo gehiago
aurkez ditzake, JPG formatu digi-
talean, billabona@ikastola.net
helbidera bidaliz. Antolatzaileen
ardura izango da argazkiak inpri-
matu eta hilaren 29ko erakuske-
tarako prestatzea. Epaimahaia
guraso, ikasle, irakasle eta aditu
batez osatuko dute; hauek auke-
ratzen dituzte bi argazki irabazle-
ak, Zubi-musu aldizkariaren 
hurrengo alean argitaratuko di-
tuzte. Bestalde, lehiaketara aur-
keztutako argazkiak www.jesu-
senbihotzaikastola.com webgune-
an zintzilikatuko dituzte. 

A. Imaz Amasa-Villabona

Aizkardik Agiñara mendi irteera
antolatu du hilaren 22rako, igan-
derako. Oraingoan, billabonata-
rrekin batera Club Vasco de Cam-
ping elkartekoak joango dira irte-
erara. Zazpi orduko ibilbidea
aurreikusten dute Aizkardikoek,
eta guztira 26 kilometro egingo di-
tuzte. Donostiako mendi taldea
Euskal Herria Oinez ekimena egi-

ten ari da, 2003an Aizkardi egiten
hasi zen moduan. Zazpi ibilaldi-
tan, zazpi lurralde ezagutzea da
ekimenaren helburua.

Izena emateko azken eguna hi-
laren 19a izango da. Horretarako,
mendi elkartearen egoitzara joan
edo deitu beharko da, 20:00etatik
22:00etara, edo 649 71 71 82 da tele-
fono zenbakira deitu.

Hilaren 22an, Villabona Zizur-
kilgo tren geltokian elkartuko
dira irteerara joateko, 07:00etan.
Ondoren, Donostiako geltokitik
Astigarra aldera abiatuko dira.
Listorreta parkea zeharkatu on-
doren, Aldura igoko dira, Zaria,
Bunanagirre eta Bianditzetik ja-
rraitzeko. Agiñara bertatik iritsi-
ko dira.

Aizkardik Agiñara
antolatu du
hurrengo irteera
Club Vasco de Camping
elkarteko kideek bat
egingo dute
billabonatarrekin,
hilaren 22an

Lehen ere iritsi dira Agiñara Aizkardi mendi elkarteko kideak. HITZA



Lobo Electrico taldearen
kontzertua Gasteszenan 

TOLOSA ›Larunbatean, hilak 14,
Tolosako Lobo Electrico talde-
ak kontzertua eskainiko du
zuzenean Egiako Gasteszenan.
Ttan Ttakun festaren barruan
ariko dira 23:00etatik aurrera.
Hauez gain beste hainbat talde
eta Dj izang dira musika jartzen.

Muñoa eta Lizarralderekin
bertso afaria, bihar 

ALEGIA ›Alegiko Zazpi Astoren
Gainean bertsozale taldeak
bertso afaria antolatu du. Bihar,
hilak 13, izango da, eta Unai
Muñoa eta Ander Lizarralde
bertsolariak izango dira. Apun-
tatzeko zerrendak herriko
tabernetan jarri dituzte, eta
izena bihar azken momentura
arte eman ahalko da. Afaria 10
euro inguru kostako da.

DLaburrak Tolosa Kantariko entsegua
gaur 20:00etan izango da

TOLOSA ›Tolosa Kantari kantu
jirako entseguak deitu dituzte.
Bi izango dira eta lehena gaur,
20:00etan, izango da Tolosako
musika eskolan. Sarrera librea
da, eta edonork parte har deza-
ke. Bigarren entsegua, hilaren
26ean, ostegunean, egingo
dute ordu eta leku berean. Hila-
bete honetako Tolosa Kantari
hilaren 28an, larunbatean,
egingo dute.

Herrigintza elkarteak
batzarra egingo du, bihar

IKAZTEGIETA ›Herrigintza
Elkarteak urteko batzarra egin-
go du, bihar. 20:30ean da deial-
dia, eta honako gai zerrenda
jorratuko dute: urteko diru kon-
tuen balantzea, bazkide berriak
eta bajak, zuzendaritzaren alda-
keta eta bukatzeko galde eta
erreguen txanda zabalduko
dute. Bazkide guztiei bertara
joateko deia luzatzen diete.

Itzea Urkizu Tolosa

Eskualdeko ekintzaile berrien-
tzako prestakuntza programa
abian jarriko du Tolosaldea Gara-
tzen-ek. Enpresak kudeatzeko ja-
rraibideak irakatsiko dizkiete,
besteak beste, urtarrilaren 30etik
otsailaren 15a bitarte. 

Ikastaro honen bidez, eskual-
dean enpresa ekimen berriak sor-
tzea da Tolosaldea Garatzen-en
helbururik behinena; enpresa
hauek lanpostu berriak sortzea
sustako beharko dute betiere.
Modu honetara, enpresa ekimen
berri bat sortu nahi duten ekin-
tzaileei begirako lehen enpresa
kudeaketa ikastaroa izango da

antolarutikoa. Prestakuntza pro-
graman parte hartzeko ezinbes-
tekoa izango da jada enpresa egi-
tasmo bat martxan izatea, edo gu-
txieneko ideia bat izatea. Izan ere,
oinarri horretatik abiatuz, hona-
ko gaiak jorratuko dituzte presta-
kuntza programako ikasleek:
ekintzailearen profila, jarduera
eta merkatuaren analisia, marke-

ting plana, ekonomia eta finantza
arloa, egitura juridikoak, admi-
nistrazio betebeharrak, diru la-
guntzak eta sare sozialak. 

58 ordu lanean
Ekintzaileentzako ikastaroa da-
torren urtarrilaren 30ean hasiko
da, eta otsailaren 15an izango
dute azken eguna. Guztira, 58 or-
duz jardungo dira lanean, astele-
henetik ostiralera, 09:00etatik
13:30era. 

Gehienez ere 12 ikaslek parte
hartu ahal izango dute ikastaro-
an. Informazio gehiago eskuratu
nahi duenak, Tolosaldea Garatze-
neko Autoenplegu Sailera jo be-
harko du. 

Era berean, 943 65 45 01 telefono
zenbakira deitu daiteke, edota zu-
beldia@tolosaldea.net helbide
elektronikora idatzi. www.tolo-
saldeagaratzen.net webgunean
ere informazioa izango da eskura-
garri.
1tolosaldea@hitza.info

Tolosaldea Garatzenek ekintzaile
berrientzako ikastaroa antolatu du
Eskualdean enpresa
berriak sortzea da
agentziaren helburua,
horrekin lanpostuak
sortu nahi ditu 

Rebeka Calvo Tolosa

Peachy Joke talde tolosarrak Na-
farroako San Adrian herrian ur-
tero ospatzen duten musika txa-
pelketako lehen saria eskuratu
du. 600 talde inguru aurkeztu
dira, eta guztietan talde tolosa-

rrak eskaini du zuzenekorik ho-
berena. 

Taldekideak Bartzelonan bizi
dira orain bi urte, eta lehiaketan
azken lana aurkeztu zuten: Asian
Tiger Mosquito. Peachy Jokek
70eko hamarkadako rocka du ar-
datz, eta kontzertua Psideralica
eta Huecco taldeekin batera es-
kaini zuen. Aipatu behar da, dena
den, ZZ Top eta The Gaslight At-
hem taldeekin ere jo izan dutela. 

Taldeak otsailaren 24an eskai-
niko du Euskal Herriko hurrengo
kontzertua, Iruñeako Subsuelo
aretoan, hain zuzen. 

San Adriango lehiaketa
irabazi du Peachy Jokek
600 bat talderen artean
aukeratu dute talde
tolosarra; ‘Asian Tiger
Mosquito’lana aurkeztu
dute txapelketan

‹ Tolosaldea

Tolosalde Garatzenek ikastaro

ugari antolatzen ditu. N. LATABURU



Asier Imaz Tolosa

Palestinara joan aurretik, TOLO-
SALDEKO ETA LEITZALDEKO HITZA

egunkariarekin egoteko tartea
hartu du Jesus Artetxek (Tolosa,
1949). 

Astelehenean abiatu zen Jeni-
nera, bi lagunekin batera. Senda-
gaiez betetako maletak eraman-
go dituzte errefuxiatu kanpa-
mendu batetara, baina horrez
gain, 12 egunetan hara eta hona
ibili beharko du. Alde batetik, Pa-
lestinako haurrekin Mikel Laboa-
ren kantu bat grabatu nahi du,
eta bestetik, Ramalan palestinar
pasaportea jasoko du tolosarrak. 
Biladi Palestinaren aldeko elkartea-
ren babesarekin egingo duzu bidaia.
Horrela da, baina ez nago Biladi-
ren antolakuntza barruan, lana
eurekin egiten dudan arren. Tolo-
sako edo Donostiako udaletxera
joaten banaiz, euren babesarekin
joaten naiz, horrela laguntzak
lortzea errazagoa delako. Gipuz-
koan Biladiren antzeko fundazio
bat sortzeko aukera eman izan di-
date, baina oraingoz modu hone-
tan jarraitzen dugu lanean, eta se-
rio, gainera.
Ez zarete gobernuz kanpoko erakun-
de bat ere.

Ez gara gobernuz kanpoko era-
kunde ofizialista horietako bat,
non bidaiak eta dena ordaindua
duten. Beste modu batera lan egi-
ten dugu: pixkanaka-pixkanaka
ia 500 kilo material eraman ditu-
gu Palestinara 2011n, eskolako
eta kiroletarako. Hau laugarren
bidaia izango da, nahiz eta jada
2012an gauden.  
Oraingoan sendagaiak emango di-
tuzue.Nola bildu dituzue?
Jendearen jarrera izugarria izan
da. Azpeitian adibidez, gaztetxe-
koek lan eskerga handia egin
dute. Pentsa, guk bi poltsa handi
eramango ditugu goraino beteta,
eta beste horrenbeste bildu dute
eurek. Azkenean, Saharara bidali
genituen Palestinara eraman
ezingo ditugunak. 
Eta nola garraiatuko dituzue bi pol-
tsa horiek?
Athletic-en bi kirol poltsa erral-
doi dira, eta asto lana egiten era-
mango ditugu gurekin, arrasta-
ka, sendagaiez lepo. 
Hegazkinez ekingo diozue bidaiari,
ezta?
Bilbotik Madrilera eta hemendik
Tel Aviv-era joango gara hegazki-
nez. Bertan, lagun batzuk eduki-
ko ditugu zain, arazorik baldin
badugu edo. Aurrez, Bilbon, ma-

letei argazkiak aterako dizkiegu,
zabalik eta plastikoarekin itxita;
zer daramagun eta zer ez darama-
gun argi gera dadin.
Laugarren bidaia izango da orain-
goa.Aurrez,zer eraman duzue?
Eskolarako eta kiroletarako ma-
teriala: boligrafoak, arkatzak, ko-
adernoak, kamisetak... Euskaltel
Euskadik emanak. 
Eta arazorik izan al duzue?
Ez, orain arte dena ondo joan da.
Bertako lagunek ere laguntzen
digute, maletak mugitzerakoan
eta abar. 
Behin Tel Aviv-era iritsita, nora joan-
go zarete?
Autobus txiki batek Jerusaleme-
ra eramango gaitu. Han beste bat
hartu eta Ramalara joango gara.
Hemen, hirugarren batek Nablu-
sera eramango gaitu, eta azkenik,
laugarren autobus batek, Jeni-
nen utziko gaitu.
Eta azkenean, asko kostata bada
ere,Palestinan.
Gauza bat argitu nahiko nuke.
Guretzat Palestina historikoak
Palestina izaten jarraitzen du. Is-
raelgo estatua ez dugu onartzen,
eta ez dugu onartuko, gainera.
Gutxiago, egin dituzten krime-
nak eta palestinarren aurkako
arrazakeria, Europaren eskuza-

baltasunarekin, ez bada aitor-
tzen. Hori demokratizatu eta ar-
gitzen ez den bitartean, Israelgo
estatuari ez diogu zilegitasunik
ematen. 
Lurralde okupatura sartzeko, arazo-
rik izaten al da?
Momentuz ez. Europarrak auto-
busean gelditzen dira kontrolean,
eta palestinarrak jaitsi eta oinez
pasatzen dute, beste bide batetik.

Gero, berriro, denak elkartu eta
autobusera igotzen dira.
Hango kontroletan ere, miatzen al
diztuzte daramatzazuen poltsa eta
bestelakoak?
Normalean ez. Autobusera igo
eta jendeari begira gelditzen dira.
Batzuei dokumentuak edo pasa-
portea eskatzen dizkiete, eta gal-
derak egin. Ez zergatik dauden

eta abar. Ordubete egon daitezke
horrela autobusean. Bitartean,
denak zain. Autobus gidariak el-
karrekin komunikatzen dira une
horretan, arabieraz noski, geldi-
rik daudela esateko eta abar. Hala
eta guztiz ere, sartzea baino zaila-
goa izaten da irtetea.
Tel Aviv-etik Jeninera, zenbat kilo-
metro eta zenbat ordu daude?
Kilometroak 100 inguru izango
dira. Goizean goiz, 05:00etan ate-
rako gara, eta Jeninera... 12:00ak
edo 14:00ak aldera iritsiko gara
ondo badoa [Barreak]. Beraiek
dioten bezala, arabiar pazientzia
eduki behar da. Kontrol finkoez
gain, mugikorrak jartzen dituzte
bidean, eta horrela da, pazien-
tziaz hartu behar izaten da. 
Behin Jeninera iristean, noren esku
utziko dituzue sendagaiak?
Materiala ez diogu inoiz pertsona
bakarrari ematen. Beti ondoan
jendeak egon behar du, ustelkeri
handia dagoelako. Errefuxiatu
kanpalekura iristen garenean,
jende talde bat biltzen dugu ber-
tako zuzendariarekin batera. Zer
dakargun eta nola bildu dugun
azaltzen diegu lehenik, ondoren
euren esku uzteko. Kanpamendu-
ko zuzendariarekin harreman
oso ona daukagu, baina hala eta
guztiz ere, jende aurrean egitea
komeni da. Hara eramateko dirua
eskaini izan diguten hemen, Eus-
kal Herrian, baina guk materiala
bakarrik eramaten dugu. 
Hori bukatuta, beste 12 egunetan,
zer egingo duzue Palestinan barre-
na?
Jeninen bertan, CD bat grabatu-
ko dugu, Mikel Laboaren abesti
batekin. Grabaketa lagundu di-
guten guztiei eskerrak emateko
izango da. Donostia 2016ko kami-
setak ere eramango ditugu, eta
horiekin argazkiak aterako ditu-
gu, bai Jeninen eta baita harresia-
ren inguruan ere. Oso lanpetuta
ibiliko gara.
Palestinar pasaportea atera duzu.
Euskalduna izateaz gain, palestina-
rra ere bazara,beraz.
Hori martxan jarri nahi dugun
kanpaina bat da. Israeli benetan
nola mina eman pentsatzen ibili
ondoren, ideia hori sortu zitzai-
gun. Biladiko presidentearekin
joan nintzen Madrilgo kontsula-
tura, eta bertan paperak egin eta
orain Ramalan jaso behar dut pa-
saportea. Bidaia honetan hori egi-
ten ere saiatuko naiz. 
Israelen aurkako kanpaina, nola lan-
duko duzue gero?
Pasaporteak bi funtzio izango
ditu. Alde batetik, pasaportea
bera izatea, eta bestetik, doku-
mentu hori jasotzerakoan argaz-
kia aterako dugu. Ondoren, akti-
bista guztiak bultzatu nahi ditu-
gu gauza bera egitera. Pentsa,
munduan zehar hiru milioi akti-
bista Palestinako pasaporteare-
kin. Orain zazpi milioi errefuxia-
tu palestinar daude, eta hiru
gehiagorekin, hamar izango lira-
teke. Diaspora guk ere osatuko
genuke, eta horrek zeresana
emango luke. 

Jesus Artetxe qPalestinaren aldeko ekintzailea

2011k bi aste gehiago izango balitu, Jesus Artetxek hau izango zuen Palestinara 
egiten duen urteko laugarren bidaia; astelehenean abiatu zen Loiutik Tel Aviv-era,
maletak sendagaiez beterik eta Jeningo errefuxiatu kanpamendura iritsi nahian.

«Materiala ez diogu inoiz
ematen pertsona bakarrari»

A. IMAZ

«Jendearen jarrera
izugarria izan da,
eramango dugunaren
bikoitza bildu dugu»

«100 kilometroko
bidea egiten, ondo
joan ez gero, 7 ordu
inguru pasako ditugu»

Tolosa › 

I. Terradillos Ibarra

Udala eta kultur arloan lanean
diharduten herriko talde, elkarte
eta eragileek bilera izan zuten he-
renegun. Bertan, elkarlanean ur-
teko ekitaldien egitaraua osatze-
kotan geratu ziren. 

Guztira 40 lagun elkartu ziren
kultur etxean, herriko 23 talde or-
dezkatuz. Eugenio Lopetegi kul-
tur zinegotziak adierazi duenez,
«oso arraskatatsua izan zen bile-
ra, herriko talde guztietako ordez-
kariek hartu baitzuten parte».
Bertan somatu zuen «giro polita»
eta lanerako «gogoa» ere azpima-

rratu ditu Lopetegik; «oso pozga-
rria da Ibarra bezalako herri bate-
an kulturaren bueltan hainbeste
jende eta talde biltzea». 

Urteko egitarau bateratua
Bada, elkarteetako ordezkariek
herrian kultur arloko egoeraz iri-
tzia emateko aukera izan zuten,
eta baita proposamenak egiteko
ere. Urtean zehar ekitaldi ugari
antolatzen dira Ibarran, baina,
talde edo elkarte bakoitza bere al-
detik dabilela uste dute gehienek.
Horregatik, aurrera begira, era
koordinatuan lan egitea adostu
zuten. «Elkarte bakoitzak urteko
bere ekintzak aurkeztu ditu, eta
horiekin osatuko dugu urteko
egitaraua. Modu honetan, herri-
ko baliabideak ere egitarauren
arabera moldatzeko aukera egon-
go da». Hurrengo bilera egitaraua
osatzen dutenean egingo dute el-
karteetako ordezkariek.

Era koordinatuan
egingo dute lan
kultur elkarteek
Herriko 23 talde 
elkartu dira, eta 
urteko ekitaldiekin
egitarau bateratua
osatzea erabaki dute

‹ Tolosaldea eta Leitzaldea

Xabi Fernandez ibartarra eta Iker Martinez hon-
darribitarraren Telefonica Team ontziak garaiku-
rra jaso du Volvo Ocean Race probako bigarren
etapa irabazteagatik. Hain zuzen ere, atzo egin

zuten sari banaketa ekitaldia Abu Dabin. Aste
osoan entrenatzen eman eta gero, probak bihar
jarraituko du, 11:00etan izango den kostako
arraunketa puntuagarriarekin.MARIA MUIÑA

SARIA JASO DUTE NABIGATZAILEEK

Irudia qIbarra

Erredakzioa Tolosa

Ustezko trafikatzaile bati eba-
kuntza egin beharra izan diote
Tolosako Asuncion klinikan, gor-
putzean zituen 15 haxix bola ate-
ratzeko. Eusko Jaurlaritzako He-

rrizaingo sailetik adierazi dute-
nez, astelehenean pertsona bat
aurkeztu zen ospitalean egun ba-
tzuk lehenago irentsi zuen droga-
ren zati bat kanporatu ezin zuela-
ko. Astelehenean bertan egin zio-
ten ebakuntza gizasemeari, eta 15
bola haxix atera zizkioten gorpu-
tzetik. Ertzaintzak materialaren
azterketa egiteko eraman zituen
bolak, eta ustezko trafikatzailea
atxilotu du osasun publikoaren
aurkako delitua egotzita. Ikerke-
tak irekita jarraitzen duela adie-
razi du Herrizaingo sailak.

Ustezko trafikatzaile
baten gorputzetik 15
haxix bola atera dituzte
Astelehenean egin
zioten ebakuntza
Asuncion klinikan;
Ertzaintzak droga
trafikoagatik atxilotu du

Erredakzioa Leitza

Leitzan 2009an, atentatua jasan
zuenaren itxura egin zuen guar-
dia zibila epaitu zuten atzo, Iruñe-
ko hirugarren zigor epaitegian.
Salvador Melendez guardia zibi-
lak bere buruaz beste egin nahi
zuela argudiatu du. Juan Carlos
Beiro kidea 2002an Leitzan izan-
dako atentatuan hil zenetik
«errudun» sentitzen zela azaldu
du, «guztiarekin amaitu nahi
nuen, eta atseden hartu». Fiska-
lak, bere aldetik, delitua gertatu

izanaren itxura egitea eta desor-
dena publikoa egozten dizkio, eta
horregatik, zortzi hilabeteko kar-
tzela zigorra eta 2.400 euroko isu-
na eskatzen ditu. 

Fiskalaren ustez, nabarmen-
tzekoa da Melendezek ekintzak
bere gain hartu dituela. Era bere-
an, atentatua benetan gertatu
zela pentsatuta, gorengo alerta
egoera ezarri zen eta gertakaria
jazo eta sei hilabetera onartu iza-
na ere aipatu du fiskalak bere zi-
gor eskaria berrestean.

Melendezen abokatuak, bestal-
de, «deliturik ez dagoenez» abso-
luzioa eskatzen du, eta deliturik
balego, isuna.

«Deskantsatu egin nahi nuen»
Gertaera jazo eta sei hilabetera
egin zuen bezala, Salvador Melen-
dezek epaileari onartu dio 2009ko

azaroaren 30ean, bere buruari
egin ziola tiro, eta atentatu baten
biktima izan zela esan zuela. Fis-
kalak bere buruaz beste egin nahi
ote zuen galdetuta, baietz esan
du. Bere kide Juan Carlos Beiro
atentatuan hil zenetik «errudun»
sentitzen zela aitortu du. Kidea-
ren pistola hartu zuela esan dio
epaileari, «guztiarekin amaitze-
ko», «akituta» zegoelako. Beiro
hil zenean, Malagara (Espainia)
itzuli zen, baina Leitzarako itzule-
ra eskatu zuen berriro, «zor bat
baitzuen bertan». Era berean,
barkamena eskatu du «sortutako
eragozpenengatik». Bere aldetik,
auzitegiko medikuak «itxurake-
riatan aritzea eta protagonismoa
izatea gustuko duen pertsona»
bezala definitu du. Gertaera jazo
zen unean bazekiela zer egiten ari
zen gehitu du medikuak.

Bere buruaz beste egin nahi zuela
esan du Leitzako guardia zibilak
Fiskalak zortzi
hilabeteko kartzela
zigorra eta 2.400
euroko isuna eskatzen
ditu Melendezentzat

2 Agenda

DEIALDIAK

pAnoeta.Gabonetako progra-
mazioaren balorazioa egiteko
eta kaldereroak prestatzen has-
teko bilera egingo dute gaur,
18:00etan udaletxean. Udaletik
herriko talde guztiei eta herritar
orori egiten diete dei bileran
parte hartu eta ekarpenak egi-
tera.
pAlegia.Udalak etorkinei zu-
zendutako alfabetatze eta eus-
kara eskolak antolatu ditu.
Bihar da izena emateko azken
eguna eta kultur etxean edo gi-
zarte zerbitzuetara jo behar da.
Eskolak otsailean hasi eta
maiatzean bukatuko dira.
pAlegia.Zazpi Astoren Gaine-
an bertsozale taldeak bertso-
afaria antolatu du biharko. Unai
Muñoa eta Ander Lizarralde
bertsolariak izango dira afarian.
Izen emateko zerrendak herriko
tabernetan daude, eta izena az-
ken momentura arte eman ahal
dela esan dute. Afaria 10 euro
inguru kostako da.
pAmezketa.Udalak bat egin
du Tolosaldea Sahararekin el-
kartearekin, eta Saharara bidal-
tzeko materiala biltzeko kan-
paina abiarazi du. Materiala
udaletxearen sarreran utzi be-
harko da plastikozko poltsetan:
arroza, lekaleak, hegaluzea eta
sardinak oliotan, pasta, olioa,
azukrea, konpresak, pixoiha-
lak,… Janariarekin batera eskola
materiala ere bildu nahi dute.
Era berean, diruz lagundu nahi
duenak, Kutxako 2101 0067 22
0011180866 edo La Caixako

2 Farmaziak

GAUR

pTolosa.Olarreaga, I.
Korreo kalea, 2.
Telefonoa: 943 67 01 28.
pLekunberri.Azpiroz, M.A.
Aralar kalea, 43.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2100 1758 68 0200077750
kontuetan sar dezake.
pZizurkil.Goiko zentroan ber-
tso tailerra antolatu dute. Unai
Mendizabalekin izango dira es-
kolak, eta urtarriletik ekainaren
12a bitarte iraungo dute. Eguna
eta ordua izena ematen dute-
nen arabera erabakiko dituzte.
Izena emateko Aurrera plazako
udal bulegoetara jo behar 
da.
pAnoeta.Margoketa dekorati-
boa izeneko ikastaroa izango da
herrian, Kutxak antolatuta. Es-
kolak otsailaren 9tik abendua-
ren 20ra bitarte izango dira. Os-
tegunero bilduko dira Hozpel
kaleko udal lokalean, 15:15etik
17:15era. 151 euro balio du ikas-
taroak, eta materiala aparte or-
daindu behar da. Izena 
urtarrilaren 18tik 25era eman
daiteke 902 540 040 
telefono zenbakira deituta,
edo www.kutxasocial.com
webgunean sartuta.

ERAKUSKETAK

pTolosa.Esna-bidean erakus-
keta Aranburu jauregian, larun-
bata bitarte. Askotariko lanak
bildu dituzte.
pTolosa.Baserritik Zerkausira
argazki erakusketa Aranburu
jauregian. Hilaren 21a bitarte
ikusi daiteke.
pAldaba. Intxaur auzo elkarte-
ak auzoko argazki zaharrak bil-
tzen dituen erakusketa prestatu
du. Irudiak urtarrila bukaera bi-
tarte ikusi daitezke, elkarteko
liburutegian.

Villabonako Oria merkatarien elkarteko kideek
ere egin dute Gabonetako Kanpainaren zozketa.
Lau txartel atera zituztela azaldu dute, bakoitza
izen eta telefono zenbaki batekin. Era berean, ira-
bazle bakoitzari 230 euroko saria irabazi duela

esateko ere deitu diete jada. 230 euroak elkarte-
ko bazkide diren dendetan gastatu beharko di-
tuzte. Hauek dira irabazleen izenak: Ana Irastorza,
Begoña, Urtzi Baztarrika eta Aitziber Iraola. Elkar-
teak guztiak zoriondu nahi izan ditu. HITZA

GABONETAKO ZOZKETA EGIN DU ORIAK

Irudia qVillabona

2 Agurrak


